
GOUVÈNÈ CUOMO MANDE POU METE DRAPO YO A DEMI-MA 
 
Gouvènè Andrew M. Cuomo mande pou drapo yo flote nan demi-ma sou tout bilding 
gouvènman eta a lendi 19 oktòb pou onore yon sòlda Fort Drum ki te mouri nan Afganistan nan 
dat 13 oktòb. 
 
Espesyalis Jeremiah T. Sancho te mouri nan pwovens Kandahar akòz chòk li te pran lè rebèl yo 
te atake inite li avèk yon anjen eksploziv sanzatann. Yo te afekte li nan 3yèm Eskwad, 71yèm 

Rejiman Kavalri Ekip Konba 3yèm Brigad ki nan 10yèm Divizyon Montay, epi ki te baze nan Fort 
Drum. Espesyalis Sancho te sòti nan Palm Bay, Florida. 
 
Gouvènè Cuomo di konsa, “Onon tout Nouyòkè yo, mwen prezante kondoleyans sensè mwen 
pou fanmi an, zanmi, ak sòlda kamarad Espesyalis Sancho. Sòlda sa a te fè dènye sakrifis la sou 
non peyi nou an. N ap toujou gen rekonesans pou sèvis li.” 
 
Gouvènè Cuomo mande pou drapo ki sou tout bilding eta a bese nan demi-ma pou bay lonè ak 
omaj pou manm sèvis eta nou an, ak pou moun ki estasyone nan New York ki mouri nan aksyon 
oswa ki mouri nan yon zòn konba. 
 

 
### 

 
 

W ap jwenn lòt nouvèl nan sit wèb www.governor.ny.gov 
Eta New York | Executive Chamber | press.office@exec.ny.gov | 518.474.8418 

 


